«Физика пәнінен оқушылардың білім сапасын арттырудың негізгі шарттары» тақырыбында облыстық семинар-практикум өтті.
2026 жылғы 17 ақпанда Білім берудің оқу-әдістемелік орталығының іс-шаралар жоспарына сәйкес физика пәні мұғалімдеріне арналған «Физика пәнінен оқушылардың білім сапасын арттырудың негізгі шарттары» тақырыбында облыстық семинар-практикум онлайн форматта ұйымдастырылды.
🎯 Семинардың мақсаты – физика пәнін оқытуда тиімді әдіс-тәсілдерді, тәжірибелік жұмыстарды және заманауи оқыту технологияларын қолдану арқылы оқушылардың пәнге қызығушылығын арттыру,                             теориялық білімін тәжірибелік жұмыстар арқылы тиімді меңгерту.
👨‍🏫 Іс-шараға аудан және қала мектептерінен 70-ке жуық физика пәні мұғалімдері қатысып, өзара тәжірибе алмасты. Спикерлер физика пәнін оқытудағы тиімді педагогикалық тәсілдер мен заманауи әдістемелік тәжірибелерімен бөлісті.
Қадыров Қамбар Қанатұлы - Ақтау қаласы, Мамандандырылған IT лицейінің физика пәні мұғалімі «Физика пәні бойынша оқушыларды пәндік олимпиадаға дайындаудың тиімді әдістері» тақырыбында баяндама жасап, олимпиадаға дайындықтың тиімді жолдарын ұсынды.
Тұңғатарова Жанаргүл Қуанышқызы - Маңғыстау ауданы, Есір Айшуақұлы атындағы жалпы білім беретін мектебінің физика пәні мұғалімі «Тәжірибеден – жетістікке» тақырыбында өз тәжірибесімен бөлісті.
Жанбаева Ақмарал Омарқызы - Мұнайлы ауданы, №15 жалпы білім беретін мектебінің физика пәні мұғалімі «Физика: теориядан тәжірибеге» тақырыбында физика сабағында теория мен практиканы меңгеру маңыздылығын атап өтті.
Нұрмұқанов Бексұлтан Айдосұлы - Маңғыстау ауданы, Асқар Өтепбергенов атындағы жалпы білім беретін мектебінің физика пәні мұғалімі «Физика сабағында цифрлық визуализация: инфографика» тақырыбында заманауи цифрлық құралдарды қолданудың тиімді жолдарын таныстырды.
💬Семинар соңында қатысушылар тарапынан кері байланыс беріліп, ұсыныстар мен пікірлер айтылды.
🏅Спикерлерге Білім берудің оқу-әдістемелік орталығының сертификаттары табысталды.

